
Nabi Malaki kawandini ito sebexi nen nee keme
naanin npoxon benun Marigi Yesu xa bari. A
sebe waxatin naxan yi, fayida nee keme nan bata
yi dangu xabu Yahudiyane xcte e konni sa keli
konyiyani Babilon yi. Suxu muxune xete xanbini,
Isirayila kaane yilu e kepaan masare Ala mabinni
ndedi ndedi, e tunnaxolo e ma. A lixi Nabi Xage
nun Nabi Sakaribata yi yelin e kawandine be xabu
nee tonge saxan hanma nee tonge suulun. Isirayila
kaane bata yi Nabi Xage nun Nabi Sakari a xinla
ratin, e yi Ala Batu Banxin ti Yerusalen taani. Na
xXanbi ra, yamaan yi yigi nenen naxan Sotoxi ya-
mana kanna Sorobabeli a mangayaan bun, na yi
kala. Esirasi mon munma yi e dina feene yitonna
folo singen.

Nayi, dina feene yi Xxetema xanbin nan na. Sanla
mi yi fa rabama, e mi yi saraxane bama a kiini.
Alaa sariyan mi yi suxi.

Nabi Malaki yi yamaan nalimaniya, a Alaa xa-
nuntenyana fe rabira e ma e nun a kitin naxan

mon batamasoera. AerakolonaAlafamaa Muxu
Sugandixin nan nafadeyi. Na sebexi Malaki 3.1-

4 kui. Nabi Malaki nan Yoni Marafu Tiina fe fala
waliyiyani nee keme naanin benun a xa fa. Anaxa,

anabina nde fama Alaa Muxu Sugandixin yee ra, a

kirani ton a xa naxan luma alo Nabi Eli. Na sebexi
Malaki 3.1 kui e nun 3.23-24 kui. Ningila Yesu kui,

feni ito falaxi lan Yoni Marafu Tiin nan ma naxan

Marigi Yesu fa feni ton. Na sebexi Matiyu 17.11-13
kui e nun Luka 1.17 kui.

1 Alatala yi waliyiya falani ito ti Isirayila kaane
xa Malaki xon.™

Ala bata ayamaan xanu

2 Alatala naxa, “N bata € xanu.” Koni € naxa, “I
ya xanuntenyaan yitaxi nxura di?” Alatalaa falan
niitora, a naxa, “Esayu xunyen xa miyi Yaxubara
ba? Anu n bata Yaxuba xanu, 3 koni n bata Esayu
ranaxu. N bata a geya yirene findi tonbonne ra, n
yi a keen lu kankone xa.”

4Xa Edon kaane a fala, e naxa, “Nxu bata halagi,

koni nxu mon nxo taa kalaxine tima nen!”
Nayi, n tan Alatala Senben Birin Kanna naxa, “E

na e ti, n mon yi e rabira. Muxune menna xilima
nen, ‘Boxo Naxina,” Alatala xoloxXi yamaan naxan
ma habadan! 5 € na toma nen, ¢ yi a fala, € naxa,
‘Alatala gbo hali Isirayila yamanan fari ma!’ ”

Saraxaraline magi fena

6 “Diina a fafe binyama nen. Walikeen fan a
kuntigin binyama nen. Xa n tan nan ¢ fafe ra,
na binyen sifan minen yi? Xa € mangan nan n
na, na binyen sifan minen yi?” Alatala Senben
Birin Kanna naxa na kiini. “€ tan saraxaraline,
¢ tan nan n xinla rayelefuma. € mon yi a fala, ¢
naxa, ‘Nxu i xinla rayelefuxi di?” 7 € fama donse
haramuxin nan na, ¢ yi a doxo saraxa ganden fari.
€ mon yi a fala, e naxa, ‘Nxu i ya sarinanna kalaxi
di?’ Aluxinen alo € a falama nen, € naxa, ‘Alatalaa
saraxa ganden tonomina’ 8¢ nafa xuruse yectaren

1:1: Malaki bunna neen fa fala “N ma Xerana.”

na saraxan na. Fe naxin xa mi na ra ba? € na fa
xXuruseen na, a sanna giraxi hanma a furaxi, fe
naxin xa mi na fan na ba? Xaina fiiya yamana
kanna ma, na go? A seweiraba? Aiyisuxe a fanin
na ba?” Alatala Senben Birin Kanna naxa na kiini.

9 “Nayi, iki, ¢ kata € Ala mafan alogo a xa hinan
enna! € to na se sifane fima a ma, a a tuli matiye ¢
ra ba?” Alatala Senben Birin Kanna naxa na kiini.

10 “Hali ¢ tan nde kedenna yi Ala Batu Banxin
deen nagale nun alogo € nama teen nadege fuuni n
ma saraxa ganden fari! N min sewa fe yo toxi ¢
yi,” Alatala Senben Birin Kanna naxa na kiini. “N
mi ¢ saraxane rasuxuma. 11 N xinla binyama nen
siyane birin ye keli sogeteden ma han a biradena.
E wusulanna nun Kkise saripanxine bama saraxan
na n xinli yiren birin yi. N xinla binyama nen
siyane birin ye.” Alatala Senben Birin Kanna naxa
na kiini.

12 “Koni ¢ tan nan n ma saripanna kalama, ¢ to
a falama, € naxa, ‘Marigina saraxa ganden hara-
muxi, en donseen naxan sotoma a fari na yelefu.’
13 € afalama, e naxa, ‘Fitinan niitoral!’ € yic kutun
maranaxuni.” Alatala Senben Birin Kanna naxa
na kiini.

“Anu, ¢ fama xuruse munaxine ra n Xon saraxan
na, naxanye madonxi hanma naxanye furaxi. N
tan tinne ne rasuxe e ra ba?” Alatala naxa na kiini.

14 “Dangan na yanfantenna xa xuruse Xeme
radaxaxin naxan ma kuruni, a yi a kolo a so feen
nanyii, a fa faamadonxin na Marigin Xon saraxan
na. Bayo manga ghbeen nan n na. N xinla magaxu
siyane ye.” Alatala Senben Birin Kanna naxa na
kiini.

2

1 “Tki, yamarini ito ¢ tan saraxaraline nan xa!
2Xa ¢ mi ¢ tuli mati, xa ¢ mi a ragidi € boneni, a ¢
xanxinla binya, n dangan nafamanenema,nyie
dubane findi dangane ra. N bata € dubane danga
yati! Bayo ¢ mi n ma fe ragidixi ¢ boneni.” Alatala
Senben Birin Kanna naxa na kiini.

3 “Tki, n konkoxi ¢ bonsonna xili ma ¢ fe ra. €
Xuruseen naxanye bama saraxan na n xa sali
waxatini, n na e ghiine soma nen ¢ yetagi, muxune
yi sa € nun na woli ayi ¢ bode xon. 4 Nayi, ¢ a
kolonma nen, a n yamarini ito falaxi ¢ Xxa nen
alogo layirin naxan nxu nun Lewine tagi, na nama

kala.” Alatala Senben Birin Kanna naxa na Kiini.
5 “N ma layirin luxi nen e xon, a findi siimayaan

nun bone xXunbenlaraexa. Nnaesoneneyiialogo
e Xa gaxu n yee ra. E lu nen n yeeragaxuni yati,
e yi n xinla binya. 6 N ma sariyan nondin yi e de.
Wule fala yo mi lu e de. E bira nen n foxo ra bone
xunbenla nun muxu faniyani, e yi muxu wuyaxi
raxete haken foxora.”

7 “Amasoto saraxaralina falane fekolonna nan

fima muxune ma. Muxune xaranna fenma a
tan nan na lan sariyane ma. Amasoto Alatala

Senben Birin Kanna Xeraan nan a ra. 8 Kom € tan
bata kiraan benin, £ bata muxu wuyaxi ratantan

sariyan xon. N layirin naxan xidi nxu nun Lewi
bonsonna muxune, € bata na kala.” Alatala Senben
Birin Kanna naxa na kiini. 9 “N marapaxun nun
marayarabin nagidima ¢ ma nen yamaan tagi.
Amasoto ¢ mi biraxi n ma kiraan foxo ra, fo € to
muxune rafisaxi e bode xa sariyan xon.”

Futu feen sariyana

10En birin fafe kedenxamiaraba? Alakedenna
xa mi en birin daxi ba? Nanfera nayi en na en

bode yanfama, en yi layirin kala naxan xidi en
benbane nun Ala tagi? 11 Yuda kaane bata tinx-
intareyaan liga. Fe haramuxin bata liga Isirayila
nun Yerusalen yi, bayo yire saripanxin naxan yi
rafan Alatala ma, Yuda kaane bata na raharamu.
E bata sungutunne futu naxanye ala Xopena nde
batuma. 12Naxan na ito liga, Alatala xa na kanna
kedi Yaxuba bonsonne doxodene yi. A tan nan
kantanna tima, a yabin ti. Ala xa na kanna kedi
hali a saraxane ba Alatala Senben Birin Kanna xa.

13 A mato, £ mon naxan xunna. € wugama, ¢
kutunma, ¢ yi Alatalaa saraxa ganden nafe ysegen
na bayo a mi fa ¢ saraxane matoma, a mi sese
rasuxuma ¢ yii. 14 € mon yi a fala, a nanfera? Bayo
Alatala nan seren na € nun naxanla tagi i naxan
doxi i foninge waxatini, i naxan yanfaxi, hali i fe
rafala boden to yi a ra, hali ¢ nun na to bata yi
layirin xidi. 15 Ala mi ¢ findixi gbindi kedenna xan
na ba, a yi niin bira na yi? Na gbindi kedenna
nanse fenma fo bonsonna naxan Ala kolon. Nayi, ¢
yete Suxu e niini, e nama ¢ foninge waxatin naxanla
yanfa. 16 Alatala, Isirayilaa Ala naxa, “Naxan na a
me a paxanla ra Xxonnantenyani, na gbhalon funfu
luma a ma nen. Nayi, € yete suxu € niini £ nama
muxune yanfa.” Alatala Senben Birin Kanna naxa
na kiini.

Ala fafena kitisadeni

17 € fala xuine Alatala xadanma. € a falama, ¢
naxa, “Nxu a raxadanma di?” € nema a fale, ¢
naxa, “Naxan yo fe naxin liga, ne nan fan Alatala

yee ra yi. Na kanne nan nafan a ma.” Hanma ¢
naxa, “Ala naxan kiti kenden sama, na minen yi?”

3

1“A mato, n nan n ma Xeraan nasigama nen, a
yi kirani ton n yee ra. Nayi, sanpa ma kedenni, ¢
marigin naxan fenma, na soma nen a batu banx-

ini. € n ma Xeraan naxan mamema lan n ma
layirin ma, na fama nen.” Alatala Senben Birin

Kanna naxa na kiini. 2 Anu, nde luye a nii ra a
fa loxoni? Nde luye tixi a na fa waxatin naxan
yi? Bayo a luma nen alo xabuna sulun teena,”
alo dugin xana xosi ba safunna. 3 A doxoma nen
alo xabun naxan wure gbeti fixen naxulunma a
rasensen xinla ma a yi a ghiin ba. A Lewine
rasarinpanma nen alo Xemaan nun wure gheti fixen
nasensenma Kkii naxan yi, e findi saraxarali tinx-
inxine ra Alatala xa. ¢ Nayi, Yuda kaane nun
Yerusalen kaane kiseene rafanma nen Alatala ma,
alo waxati danguxine yi.

5 “N nan n masoma nen ¢ ra kitisadeni. N yi
sereyaan ba koeramuxune nun yalundene xili ma
mafuren, e nun naxanye e koloma wulen fari, e
nun naxanye walikene saranna nun kana gilene
nun kiridine kansunma, e nun naxanye Xonene
rabeninma, naxanye mi gaxuma n yeera.” Alatala
Senben Birin Kanna naxa na kiini.

Yaganne fe
6 “N tan Alatala, n mi masaraxi. Nanara, ¢ tan
Yaxuba bonsonne, € mi raxorixi. 7 Xabu € benbane
wazxatini, ¢ bata € xun xanbi so n ma tonne yi, ¢

* 3:2: Sulun teen mon falama yirena nde yi fa fala “Furu teena.”

mi e suxi. € mon xXa Xete n ma, n fan yi n yee

rafindi ¢ ma.” Alatala Senben Birin Kanna naxa
na kiini. “Anu, ¢ a falama, € naxa, ‘Nxu fa Xetema

Ala ma di?” 8 Adamadiin nos Ala mune ba? Anu
¢ bata n mupa. € n maxodinma, ¢ naxa, ‘Nxu i
mupaxi di?” € to mi yaganna nun kise defexine
fima. 9 Dangana ¢ tan yamanan muxune birin foxo
ra amasoto ¢ n mupama. 10 € fa yaganne defexin
na se ramaradeni alogo balon xa lu n ma banxini
waxatin birin.” Alatala Senben Birin Kanna naxa,
“€ n nakorosi feni ito yi iki, € a mato, xa n mi kore
xonna deen nabiye € Xa, n baraka gbeen nagodo
¢ ma han a dangu ayi.” 11 Alatala Senben Birin
Kanna naxa, “N mi tinne se kalane yi € sansine
kala boxoni, ¢ wudi binle mi luye e bogitarene ra.
12Siyane birin a falama nen e ma a dubadene, bayo
€ yamanan naxunma nen.” Alatala Senben Birin
Kanna naxa na kiini.

Ala tinxin muxune saranma nen

13 Alatala naxa, “€ fala xolene ti nen n ma. € mon
a falama, £ naxa, ‘Nxu nanse falaxi i ma? 14 € a
fala nen, £ naxa, ‘Ala batun tono yo mi na! Nxu
nanse sotoxi a sariya suxuni, nxu sunuxin yi lu
sigan tiye Alatala Senben Birin Kanna fe ra. 15> Nxu
fa a falama nen iki a sewan yete yigboone nan xa.
Fe naxirabane nan sabatixi yati! Hali naxanye Ala
bunbama, e yete sotoma ara.” ”

16 Nayi, naxanye gaxuxi Alatala yee ra, ne falan
tima e bode tagi, Alatala tuli matixi e ra, a e Xuiin
namema. Muxun naxanye gaxuxi Alatala yee ra e
a xinla binya, ne xinle yi sebe Ala yetagi alogo a
Xa a noXo lu e xon. 17 Alatala Senben Birin Kanna
naxa, “E findima nen n gheen na. N na e findi n

yete ghee yamaan na loxo naxan yi, e kininkininna

n suxuma nen alo dii fafan kininkininma a diin ma
kii naxan yi naxan walima a xa. 18 Nayi, ¢ mon

tagi rabaan toma nen tinXin muxun nun muxu
naxin tagi, e nun Ala batu muxun nun naxan

mi a batuma.” 19 Amasoto Alatala Senben Birin
Kanna naxa, “Na loxon fama tesn nan na alo sulun

teena.T Yete yighboone nun fe paxi rabane birin
findima sexe xaren nan na, na loxon yi findi teen
na e xa. E salen mi luye, hali e siyadina a mi
luye. 20 Koni ¢ tan naxanye n xinla binyaxi, n
ma tinxinyaan minima nen kenenni ¢ xa alo sogen
na te, a kenenna yi ¢ rakisi, ¢ Xoroyama nen, ¢ yi
tugan sewani alo ninge dii lugoxine.” 21 Alatala
Senben Birin Kanna naxa, “Nayi, € muxu naxine
yibodonma nen, e lu alo xubena ¢ sanna bun, na
loxoni, n IoXon naxan yitonma.”

Nabi Eli faan firindena
22N sariyan naxanye so n ma walikeen Musa yii
Horebe geyani Isirayila kaane xa, n ma tonne nun
yamarine, ne fe xa rabira ¢ ma. 23N tan yeteen
Nabi Eli rafama nen ¢ ma benun Alatalaa loxo gbee
magaxuxin xa ali. 24 Ayidii fafane bopen nafindie
diine ma, a diine bonen nafindi e fafane ma, alogo

n nama fa ¢ boxon halagi.

T 3:19: Sulun teen mon falama yirena nde yi fa fala “Furu teena.”

